
АСТАНАНЫҢ ҒЫЛЫМ МЕН БІЛІМ ОРДАСЫНА АЙНАЛУЫНЫҢ НЕГІЗГІ БАҒЫТТАРЫ: ҒАЛЫМ-КАДРЛАР ӘЛЕУЕТІНІҢ ҚАЛЫПТАСУЫ

Еліміздің жаңа интеллектуалдық әлеуетін толықтырудың қайнар бұлағы уақыт талабына сай ғылыми кадрлар дайындау әрі олардың біліктілігін арттыру болып табылады. Жоғары мектептер мен ғылыми мекемелердегі ғылыми-педагогикалық интеллигенция өкілдері аса маңызды әлеуметтік міндетті орындап, жастарға іргелі ғылыми білім мен кәсіби мамандық береді, дүниеге көзқарастарын қалыптастырады, елдің экономикасы мен мәдениетінің дамуына шешуші ықпал ете алатын білікті мамандар дайындайды. Олай болса, қоғамның әлеуметтік-экономикалық және мәдени прогресіне айтарлықтай үлес қосатын білікті ғылыми кадрлардың өсіп шыңдалуы және олардың кәсіби шеберлігінің артуы мәселелері жоғары мектептер мен ғылыми кадрлардың өсіп шығуы және олардың кәсіби шеберлігінің артуы мәселелері жоғары мектептер мен ғылыми мекемелердегі кадр саясаттың негізі болып табылады.


Елордамыз Астана қаласы осы саясатты негізге ала отырып, өз қара шаңырағының астына түрлі ғылым саласындағы ғылым докторлары мен кандидаттарын, аға оқытушылары мен ғылыми қызметкерлерін шоғырландырып отыр. Атап айтар болсақ, Л.Н.Гумилев атындағы ЕҰУ ірі ғылыми кешен болып табылады. Мұнда қазіргі кезде жоғары мамандандырылған оқытушы-профессорлар құрамы(ОПҚ) жоғары дәрежеде. Жыл сайын бұл көрсеткіштер саны тұрақты  өсуде және сапасы да жоғары.


Тек 1999-2003 жылдар аралығында ОПҚ-ның жалпы саны 661- ден 869-ға дейін өскен. Осы жылдар ішінде бұл көрсеткіш тек қана өспей 2000-2001 оқу жылдарында ОПҚ-ның аттестациядан өтпеген және базалық білімнің жоқтығына байланысты кемуі байқалған. Ғылыми дәрежеге байланысты оқытушылардың салмағы өскен. Ғылым докторы, профессор және ғылым кандидаттары мен доценттерінің саны жоғарыдағы жылдарға сәйкес былай жіктелген: 37 (5,6%) және  141 (21,3%); 51 (5,8%) және 213 (28,4%); 64 (7,4%) және 225 (25,9%); 79 (9,1%) және 315 (36,2%). Ғылым докторы мен профессорлар саны  соңғы 3 жылда 42 адамға ұлғайды, яғни екі есеге және 2003 жылдың 1 сәуірінде 79 адамды құрады. 

Штаттық кесте бойынша жиынтық 98,9% , сонымен қатар ғылым кандидаттары жоғары мамандандырылған маман-практиканттар шақырылады. ҚР Үкіметінің 1998 жылғы  14 тамыздағы №769 қаулысының жүзеге асу мақсатында «Мемелкеттік органдарда мемлекеттік тілді қолдануды» кеңейтуді университеттің оқытушылық құрамы тәжірибе жүзінде және ғылыми зерттеушілік жұмыстар негізінде жүзеге асыруда. Мемлекетттік тілде сабақтарды өткізуді ОПҚ қолға алған: 1999-2003 жж. 49,2% дан 77,6% ға дейін өскен.

Ғылыми дәрежесі бар ОПҚ орташа жасы 1999-2000 жж. 48 жас болса, 2001-2002 жж. 46 жас, 2003 жыл сәуір 45 жасты қамтыды.

Кадрлық әлеуетті дамыту мен сақтау үшін магистратура мен доктарантураның маңызы үлкен. Сонымен қатар докторлық диссертацияны аяқтау үшін жоғары аға ғылыми қызметіне ауыстыру мен шығармашылық демалыстар беріледі. Қазіргі кезде жоғары аға ғылыми қызметінде 14 оқытушы тіркелген. Жыл сайын ОПҚ шетелде жоғары квалификациядан өтеді. Оқытушылар санының күрт өсуі университетте НПК квалификациясын жоғарылату және қайта даярлау институтының байланысты болды. 

Студенттер мен ОПҚ-ң білімін арттыру мақсатында 2001-2002 жж. жаңа форма ТЭК-«Тәуелсіз емтихан қабылдаушылар комиссиясы» енгізілді. Университетте ғылыми-педагогикалық кадрларды аттестациялау өткізіледі. Аттестация нәтижесінде оқытушылармен жеке еңбектік келісімшарттар жасалады. Жалпы кадрларды таңдау кафедра меңгерушісі мен институт директоры және проректорлардың ақылдасуымен шешіледі.

Университет қызметкерлері түрлі жағдайларға байланысты жұмыстан босатылып отырады. Жұмысшылардың жұмыстан шығуының негізгі себептері: өз еркі бойынша (161 адам); келісімшарт уақытының аяқталуына байланысты (102 адам); еңбектік тәртіпті бұзғаны үшін (2 адам); басқа себептер бойынша (14 адам).

Ұжымдағы моральдық-психологиялық климат ғылыми-шығармашылық, іскерлік қызметтерге негізделген. Жоғарыда айтылған кадрлық әлеует соңғы жылдары саны жағынан да, сапалық жағынан да өскен. Бұл қазіргі стандарттарға сай барлық бағыттағы мамандықтар бойынша кадрларды дайындауға мүмкіндік береді [1].

Ал С.Сейфуллин атындағы Қазақ агротехникалық университетінің кадр әлеуетінің қалыптасуы жайлы айтар болсақ, Қазақстан Республикасы Білім және ғылым министрлігі бекіткен кіріс және шығыс сметасына сәйкес оқытушы-профессорлар құрамы 09-91 бағдарламасы бойынша, одан әрі оқыту – 249 адам, 30-50 бағдарламасы бойынша (грант) – 39 және 91-30 бағдарламасы бойынша (несие) – 29, бұлар барлығы 317 адам құрайды. Бұдан басқа студенттерді келісім шарт бойынша дайындауға бюджеттен тыс смета қаржысына 233 шамасында оқытушылар қабылданды.

Оқытушылар штат құрамының ғылыми дәрежелігі – 36%, қосымша жұмыс істеушілер - 32%. Штаттық оқытушылар құрамының 96,2% базалық білімі бар. Ғылыми дәрежесі бар оқытушы-профессорлар құрамының орта жасы – 46 жас.

1999-2003жылдары университет мамандарымен 25 диссертация қорғалған, оның ішінде 4 докторлық, университетте аспирантура бітірген 16 оқытушының 3-еуі кандидаттық диссертация қорғады. Аталған соңғы үш жылда әр түрлі біліктілікті арттыруды 241 оқытушы өтті: олардың 29-ы – Германияда Вайнштефаның Жоғарғы  ауылшаруашылығындағы мектебінде, 67-сі басқа ЖОО-ларда, 29-ы – компьютерлік технология орталығында. Тек 1999-2000 оқу жылында БАСФ-ның р түрін  111 оқытушы өтті, оның ішінде: 21-і стажировка, 46-ы – компьютерлік курстар, 26-ы – қазақ тілі, 18-і – педагогтық шеберлікті жетілдіру. 

Ғылыми-педагогтық кадрларды іріктеп алу профильдік ЖОО-ларға (гуманитарлық университеттер) мамандарды тапсырыс бойынша, оқытушылар  мен зерттеушілердің  конкурсы бойынша және аграрлық бағытта жоғары білікті мамандарды өзіндік ЖОО-да аспиранттық дайындау арқылы жүргізіледі.

Университеттің оқытушыларын аттестаттау үшін, ректордың бұйрығымен аттестаттау комиссиясы құрылған, бұл комиссия кафедраның тұжырымын, оқытушының есеп беруін, университетте жасалынған оның жұмыс уақыты  бойындағы рейтингілік бағасын санастыра отырып, оны конкурс бойынша алуға немесе жұмыс берушімен шарт жасауға ұсынады. 2000 жылдың 1 қаңтарынан ректораттың және әкімшілік-шаруашылық қызметшілігінің жұмысшыларымен жеке еңбек шарттарына отыру системасы қолданылады.

Ұжымның моральдік-психологиялық климаты – қанағаттанарлық дәрежеде, еңбек және орындау тәртібі: - апта сайын өтетін ректораттың жоспарламада қаралатын жүйелік жұмысты және тапсырмалардың орындалуын бақылау арқылы және жетекші оқытушылардан тұратын, сабақ берудің сапасын тексеретін, комиссичның жұмысы арқылы, ЖОО-ң қаржылық қызметі арқылы, қызмет пен тауарларды конкурс арқылы алу және сату жүзінде жоғары деңгейдесақталады. Бұдан басқа тапсырмаларды тіркеу және орындау үшін университетте кеңсе арқылы бақылау-тіркеу жүйесі жұмыс істейді [2].

Инновациялық зерттеу қызметін жүргізуге бағытталған қазіргі заманға сай Назарбаев Университетіне келсек, бұл университет 2010 жылы 28 қыркүйекте өзінің жаңа оқу жылын салтанатты түрде бастады. 500 студентке арналған оқу жылының алғашқы күнінен бастап ағылшын тілі мен бейіндік пәндердің теориясы бойынша сабақтар жүргізілді.

Еліміз бойынша оқу үрдісі тек қана ағылшын тілінде жүретін жоғары оқу орындарының бірі әрі бірегейі болып саналатын аталмыш университетке АҚШ-тан, Ұлыбританиядан, Жаңа Зеландиядан, Канададан 55 педагог таңдап алынып, олардың бәрі Астанаға келіп, оқытушыларға арналған «бағдарлаушы аптадан» өткен.


Студенттерге  Foundation бағдарламасын соңғы әлемдік рейтинг бойынша төртінші орынды иемденген University College London оқу орны ұсынғаны белгілі. Осыған байланысты университеттің академиялық күнтізбеден бастап, өтілетін бағдарламасының толық жүйесі соған сай болады [3, 188-б)].

Елорда төріндегі екінші бір ұлттық білім ордасы ҚазҰӨУ (Қазақ ұлттық музыка академиясы) болып табылады. Қазақ ұлттық музыка академиясының ректоры болып ҚР Халық әртісі, профессор, әлемдік музыкалық ортаға танымал скрипкашы Айман Қожабекқызы Мусақожаева тағайындалды. Ол – жігерлі де, қайратты жан: аз мерзім ішінде үздіксіз музыкалық білімнің жаңа моделін жобалап, үш сатылы оқу орнын қалыптастыруды алдына мақсат етіп қойды. 


Қысқа уақытта бастамашыл ректор қордаланған көп күрделі мәселелерді кезең-кезеңмен шешті. Болашақ басшы алдында қаражаттық қиындықтардан басқа, кадр мәселесі де өте өткір тұрды. Жаңа оқу орны түбегейлі жұмыс істеп кетуіне оқытушы-профессорлар құрамы, оқу-әдістемелік үдерісті қадағалап жұмыс жүргізе алатын, жігерлі ұйымдастырушылық қабілеті мол мамандар да керек еді. Бұл мәселелерді шешу үшін Алматы қаласының мәдени ошақтары мен орталықтарына ғылыми қауымдастығына үндеу тастау керек болды.


1998 жылдың көктем-мамыр айларында алматылық музыка мамандары Астанаға келіп жатты. Соның ішінде ҚазҰМА бірінші проректоры Игорь Борисович Лебедев, оқу тәрбие жөніндегі проректор Раиса Қожабекқызы Мусақожаева, ғылыми істер жөніндегі проректор Үмітжан Рахметоллақызы Жұмақаева, шығармашылық істермен халықаралық байланыстар жөніндегі проректор Эмиль Қожанұлы Жолымбетов, оқу бөлімінің басшысы Гүлшат Таңатарқызы бар еді.


Оқытушылар арасында өте дарынды педагог, талай скрипкашылар буынын баулыған білікті ұстаз Светлана Әлиакбарқызы Әбдусадықова да боды. Ол педагогикалық қызметін өз сыныбы қабырғасын көңілді түсқағазбен көмкерііп, атақты талай сайыстардың жеңімпаздары атанған шәкірттерінің портретін іліп қоюдан бастады [4, 3-5 б].

2002-2003 жылдың 1-қыркүйегінде ОПҚ-ның жалпы саны 214 адамды құрады, соның ішінде штаттағы жұмысшылар  – 160, сағаттап төлем негізінде  оқытушы-қосымша істеуші – 54 адам.

2002-2003 оқу жылының ОПҚ-ның сандық және сапалық құрамы мынадай болды: 22 адамның ғылыми дәрежесі мен ғылыми атағы бар, олардың ішінде 1 ғылым докторы; 7 ғылым  кандидаты; 14 адамның доцент ғылыми атағы бар. ОПҚ-ң орташа жасы – 43жас. ОП-дың саны ішінен ҚР Халық әртісі атағы, ҚР Еңбегі сіңген әртісі, ҚР Еңбегі сіңген қайраткерімен қосқанда барлығы 18 адамды құрады [5].

ОПҚ құрамының сапасын жетілдіру үшін:  әкімшілік мақсатты саясат жүргізеді;  жеке еңбек шарты, шартты жүйе енгізілген және әрекет етеді; ОПҚ-ның біліктілігін жетілдіру  үдерісі енгізілген, академиялық және ғылыми атақ беру ұсынысы бойынша жұмыстар жүргізіледі; аспирант түлектері мен  ассистентура-сынақ ісін жүргізушілерді педагогиалық қызметке үйретеді.

Осы заманғы бәсекеге қабілетті мамандар дайындау мен жоғары білім беру ісін дамыту ең алдымен еліміздегі жоғары мектептердің ғылыми-педагогикалық қуаттылығына байланысты. Республика жоғары оқу орындарындағы профессор-оқытушылар қатарының өсуі, олардың кәсіби шеберлігінің артуы мәселелері әрқашанда жоғары мектеп саласындағы саясаттың ажырамас бөлігі болып табылады.


Жалпы елімізде ғылымның субъектісі болып табылатын ғалымдар мен ғылыми кадрларды даярлаудың маңызды бағыттарының бірі – докторлық және кандидаттық дисертациялар қорғау  болып бекітілген. Қазақстанда ғылыми және ғылыми-педагогикалық кадрларды даярлаудың магистратура, доктарантура, жоғары оқу орындары мен ғылыми мекемелерге стажировкаға жіберу, оқытушыларды диссертацияларын аяқтау үшін кіші және аға ғылыми қызметкер лауазымына көшіру сияқты түрлері қалыптасқан.


Жоғары  мектептердің кадрлық әлеуетін жетілдіру әрқашанда өзекті мәселелердің бірі болып келеді. Қорытынды сөз ретінде К.Д. Ушинскийдің «Мұғалім ісі сырттай қарапайым болғанымен – тарихтағы ең ұлы істің бірі» деген сөзін еске арқашан сақтап, еліміздің ертеңгі ұрпағы үшін қызмет ететін мамандарға жан-жақтама қолдау көрсетіп, олардың шәкірт тәрбиесіндегі елеулі еңбегі үшін үлкен алғыс білдіру біздің міндетіміз.

